
Prva RANCARE konferencija – COST Akcije 15208 

“IZAZOVI U RACIONALIZACIJI SESTRINSKE NJEGE” 

 
Prva RANCARE konferencija-COST Akcije 15208 održana je u Limasolu-Kipar, 24. februara 2017. 

godine. Ovoj multidisciplinarnoj konferenciji prisustvovalo je 80 zdravstvenih profesionalaca iz 31 

evropske zemlje (27 zemalja članica Evropske unije) i sa sedam univerziteta iz Amerike, Australije 

i Novog Zelanda. Konferenciju je otvorio profesor Andreas Anayiotos, rektor Kiparskog 

univerziteta za tehnologiju i generalni direktor Ministarstva zdravlja Kipra u ime Dr George 

Pamborides, ministra zdravlja Kipra. Naučni program konferencije predstavljen je u četiri 

tematske cjeline: (a) konceptualna, organizaciona i metodološka pitanja; (b) intervencije 

zasnovane na dokazima i dizajniranje intervencija; (c) etička pitanja racionalizacije zdravstvene 

njege; (d) pitanja o sigurnosti pacijenata u obrazovanju. Izazovi u rješavanju problema  

racionalizacije zdravstvene njege predstavljeni su kroz 19 tema, u čijem prezentovanju su 

učestvovale medicinske sestre/tehničari- akademski radnici i istraživači. 

 

Konferencija je doprinijela izgradnji međusobnih veza između učesnika različitih zemalja i širenju 

znanja i liderstva među istim. Takođe, ova konferencija je omogućila debate medicinskih 

sestra/tehničara akademskih radnika i medicinskih sestra/tehničara koje rade u praksi, vezano za 

konceptualizaciju fenomena racionalizacije, izazove u osmišljavanju metodologije, kao i 

posljedice racionalizacije na sigurnost i kvalitet zdravstvene njege pacijenata. U zaključku 

konferencije je najavljeno razvijanje strategija koje će obuhvatiti nekoliko aspekata ovog 

fenomena, te razvijanje i uključivanje istih u obrazovne i istraživačke agende.  

 

Takođe, RANCARE Akcija pružiće mogućnost mladim istraživačima za učešće u kratkoročnim 

naučnim misijama (Short Term Scinetific Missions) i školama za obuku (Training school) koje su 

vezane za metodološka, organizaciona i etička pitanja racionalizacije sestrinske njege. Svi detalji 

vezani za uslove apliciranja objaviće se na zvaničnoj stranici RANCARE Akcije 

https://www.rancare-action.eu/. 
 

 

Predsedavajuća Akcije 

Dr Evridiki Papastavrou 

 

 


